
Dünya müsəlmanlarının əziz 
günü olan mübarək Ramazan 

bayramını təbrik edir, Allahdan 
oruc, namaz və dualarınızın 

qəbul olunmasını diləyir.

Goranboyda “2023-cü il – Heydər Əliyevin 100 
illik yubileyi” ilə əlaqədar, “Heydər Əliyev və 
Azərbaycanda milli intibah dövrü” mövzusun-
da elmi-praktik konfrans keçirilib. Konfransda 
Goranboy Rayon İcra Hakimiyyətinin başçısı 
Məhərrəm Quliyev, Milli Məclisin deputatları 
- Ziyad Səmədzadə, Anar Məmmədov, Emin 
Hacıyev və Əliabbas Salahzadə iştirak edib-
lər. Tədbir iştirakçıları öncə Ümummilli Lider 
Heydər Əliyevin rayon mərkəzində ucaldılmış  
abidəsini və Heydər Əliyev Mərkəzini ziyarət 
ediblər. 
Sonra tədbir  Olimpiya İdman Kompleksinin 
akt zalında davam etdirilib. Konfransdan əv-

vəl Ümummilli Liderin mənalı ömür yoluna 
və dövləti idarəçilik fəaliyyətinə həsr olunmuş 
rəsm  və kitab sərgisi nümayiş etdirilib,  vide-
oçarx izlənilib. Tədbirdə çıxış edən icra başçısı 
Məhərrəm Quliyev, deputatlar - Ziyad Səmə-
dzadə, Anar Məmmədov,  Emin Hacıyev və  
RİH yanında ictimai şuranın sədri Gündüz Ha-
cıyev Heydər Əliyevin fenomen şəxsiyyət və 
Ümummilli Lider kimi xilaskarlıq missiyasın-
dan, azərbaycançılıq ideologiyasından, Milli 
Qəhrəmanın həyat yoldaşı Rübabə İsmayılova 
isə Ümummilli Liderlə görüşü ilə bağlı unu-
dulmaz xatirələrindən  danışıblar. Sonda xatirə 
şəkli çəkdirilib.

Bakıda “Rusiya-Azərbaycan: Qarşılıqlı işgü-
zar fəaliyyət strategiyası, əməkdaşlıq və tərəf-
daşlıq imkanları” mövzusunda dəyirmi masa 
keçirilib. Tədbir “Russian Business Guide” 
Nəşriyyat-Kommunikasiya Qrupu tərəfindən 
Rusiyanın Ticarət-Sənaye Palatası, Rusiyanın 
Azərbaycandakı Ticarət Nümayəndəliyi, Azər-
baycanın Rusiyadakı Ticarət Nümayəndəliyi, 
“MBA-Moskva” Bankının (Azərbaycan Bey-
nəlxalq Bankı) dəstəyi ilə təşkil olunub.
Tədbir hibrid formatında – Rusiyanın Ti-
carət-Sənaye Palatası ilə Azərbaycanın Rusi-
yadakı Ticarət Nümayəndəliyi arasında video-
körpü rejimində keçirilib.
Tədbiri giriş sözü ilə açan Rusiya Ticarət-Səna-
ye Palatasının vitse-prezidenti Maksim Fateyev 
bildirib ki, Rusiya Azərbaycanın əsas iqtisadi 

tərəfdaşlarından biridir. O əlavə edib: “Azər-
baycanda Rusiyanın iştirakı ilə 900-dən çox 
birgə müəssisə fəaliyyət göstərir ki, onların da 
300-ü xalis Rusiya kapitalı ilə işləyir. Energe-
tika, maşınqayırma, sənaye, nəqliyyat və digər 
sahələrdə əməkdaşlıq genişlənir. Rusiyanın 
70-dən artıq subyekti Azərbaycanla fəal əmək-
daşlıq edir, öz regional platformalarında Azər-
baycan biznesini qəbul edən və Azərbaycan-
dakı Rusiya müəssisələrinin qarşılıqlı biznes 
missiyalarını təşkil edən regional ticarət-sə-
naye sektorumuz da bu işdə fəal iştirak edir”.
Müzakirələrdə Rusiya və Azərbaycanın biznes 
dairələrinin, Rusiya subyektlərinin hökumət 
nümayəndələri, ekspertlər, regional ticarət-sə-
naye palatalarının, logistika şirkətlərinin təm-
silçiləri iştirak ediblər.

Cari ilin yanvar-mart ayların-
da əsas kapitala yönəldilmiş 
ümumi vəsaitin 41,1 faizi sə-
naye, 34,1 faizi nəqliyyat və 
anbar təsərrüfatı, 16,8 faizi 
tikinti, hər birində 2,5 faiz ol-
maqla kənd təsərrüfatı, meşə 
təsərrüfatı və balıqçılıq, infor-
masiya və rabitə sahələrinə 
sərf olunub.

Dövlət Statistika Komitəsin-
dən bildirilib ki, həmin dövr 
ərzində sözügedən vəsaitin 
- 0,8 faizi ticarət; nəqliyyat 
vasitələrinin təmiri, 0,5 faizi 
maliyyə və sığorta fəaliyyəti, 
hər birində 0,4 faiz olmaqla 
turistlərin yerləşdirilməsi və 
ictimai iaşə, əhaliyə səhiyyə və 
sosial xidmətlərin göstərilmə-

si, 0,3 faizi dövlət idarəetməsi 
və müdafiə; sosial təminat, 0,2 
faizi digər sahələrdə xidmət-
lərin göstərilməsi, hər birində 
0,1 faiz olmaqla peşə, elmi və 
texniki fəaliyyət, inzibati və 
yardımçı xidmətlərin göstəril-
məsi, təhsil, istirahət, əyləncə 
və incəsənət sahəsində fəaliy-
yət sahələrinə sərf edilib.


